
Bitsa eskuetan. Miren Agur Meabe.
Susa. 90 orrialde. 12,83 euro.

Helduen literatura
Gemn Ladarvte

Sarri apostolua
eta inoiz euskalgeisha

FEUSKAL POESIAREN ARROSA den andre mamitsu honek, hiru atal aski
ezberdin dituen poema landa edo itsasoa paratu digu, likidotasuna-
ren semantikak eskaintzen duen jariokortasun guztia literatur aitza-
kia bilakatuz.

Meabek ondo aitortzen duen bezala, ispiluak ditu azalean eta bere
trakeak badu izan bere mintzoa. Nitasunetik idazten digu egileak,
ahots propioa ez ezik, identitate eraikuntzarako ispilu anitz jarri diz-
kio haren bizi esperientziei. Zaila egiten da egilearen eta subjektu
poetikoaren arteko diferentziarik aurkitzea, balirudike etenik gabe
Meabe bera dela erraietatik idazten ari zaiguna. Esaten digu, oroitzen
duena dela, horixe dela, besterik ez; ez dela perfektua, Parkak polita-
go eta argiagoak direla. “Uharte isila eta sakan ozena, neu, uneoro
poeta, noizean behin jueza, sarri apostolua eta inoiz euskalgeisha”.

Zahartzen ari den emakume baten testigantza ematen digu. Hala,
laster semeak ez diola “pa” emango, laster hilero hilekorik ez duela
izango esaten digu. Baina, sekula ahaztu gabe idazle honek sukaldearen
minipoetika oso duela maite, jarraitzen duela sukaldean idazten maka-
rroiak edo hitzak egosi bitartean. Eta hori, Meaberen eta bere poetika-
ren konstante bezala azpimarratu beharko genuke. Izan ere, errelato
handiak, egia absolutuak etxeko gauza txikiekin, emakumeen kontuekin
nahasteko, josteko etengabeko nahia erakutsi ohi baitu Meabek. Eme-
tasunaren aldarria edozein unetan egiteko gogoa eta beharra.

Egia txiki hauek, ordea, bakardadea, heriotza eta maitasuna beza-
lako gai handiekin lotu ditu Meabek liburuaren joanean. Horrela,
bigarren atala oso-osorik heriotzari begiratu bat da. Amaren herio-
tza. Ama hitz egiten jarri du Hobia poeman eta estreinakoz poetaren
ama mintzo zaigu eta jakin dugu poetak begia galdu zuenean, edota
abortuen garaian, ama eta literatura izan zituela sufrimenduan lagun.

Azken atalean, Meabek, gai unibertsalak albo batera utzita, zapi-
txo intimoak eskaini dizkigu. Bizitzeko beste modu batzuk. Maita-
sun erromantikoak ahaztuz, kontrabandoko maitasunaz, gurpil
gabeko, etxerik gabeko maitasunaz mintzo zaigu beste gauza asko-
ren artean. “Zu maitatzea zen izotz artean saltoka ibiltzea, haize
zorrotzaren deiei baietz, baietz esatea (...) Eta beste antartikan,
tipula nahiz arima zuritzea, geranioari eta bizitzari lurra aldatzea”.

Hitz gutxitan, binomio fantastikoak ondo josten dakien poeta
honek, gairik garratzenak eta txikienak elkarrekin lotuz poema han-
diak, esanahi handikoak, egiten dakiela erakutsi digu berriro. Horre-
tarako emetasunaren, azalaren, likidoen eta sukaldearen semantikak,
Itsaso zabalaren, Heriotzaren nahiz Maitasunaren gai unibertsalekin
ezkondu eta parez pare jarri behar izan baditu ere. Eta hor dago,
nire gusturako, emakume honen poesiaren handitasuna. ll

Elaia haur
zeliakoaren istorioa

Gari Berasaluzek idatzi du Elaza, glute-
nik ez duen Rolorea liburua eta Txalapar-
tak argitaratu du, haur eta gazte litera-
turati eskainitako TXta sailean. Bi urte
bete baino lehen diagnostikatu zioten
Elaiari zeliakia eta geroztik elikagai
batzuk saihestu behar izaten ditu.
Haurraren eskutik zeliakiaren inguru-
ko zalantzak argi-
tzen ditu Berasalu-

zeren  liburuak:
sintomak, diagnos-
tikoa, elikadura,

arriskuak eta mu-
gak, glutena duten
eta ez duten
elikagaien
zerrendak...

Elaia... .

Gari Berasaluze. Gainera, gura-
Txalaparta. so eta haurren
68 orrialde. lagunei ere
11 euro. informazioa

ematen die. |

Salbatore Mitxelena
lehiaketako irabazleak

Zarauzko Udalak antolatzen du urtero
Salbatore Mitxelena lehiaketa, herriko
ikastetxeetako ikasleek euren literatur
lanak aurkeztu ahal izateko. Gero, lan
irabazleak liburu batean ematen ditu
argitara. 2009an honakoen lanak nabar-
mendu dira: Alex Iribar, Igor Isusi,
Erin Lasa, Jone Aizpurua, Xabier Ugal-
de, Ana Ocamica, Andrea Vester, Jon
Argibe, Petronela-Loredana Bujo, Fati-
ma Chairi, Sara Zulaika, Paul Beitia,
Daniel Aizpurua, Ximon Aranguren,
Mikel Lizarraga, Ainara Agirre, Ane
Zulaika, Xanti Elola, Maite Aizpurua,
Ainhoa Albizuri,
Sarai Beobide eta
Maialen Aldabalde-
treku. 1

Salbatore Mitxelena.
Batzuen artean.
Zarauzko Udala.

148 orrialde.




